
3.Түйінді сөздер: оқу түрткісі, субьектілік, ынта, ықпал ет
Жобаның өзектілігі: 
Елбасының «Қазақстан - 2030» стратегиялық бағдарламасы  бойынша  «Егеменді еліміз даму өркениеттің сара жолына түсіп, оның биігіне көтерілуі үшін өзінің экономикалық және саяси жүйесімен бірге рухани интеллектуалдық қуатын да одан ары жетілдіріп, молайтуы шарт»[1].
 Оқу тәрбие үрдісінде ең бастысы - оқушылардың оқу ынталарының болуы. Оқушылардың жастары ұлғайған сайын, оқу - қажеттілік болып санаға кіруі қажет. Оқушы сауатты, зияткерлі адам болуға талпынуы үшін, ата-аналар өз тарапынан баласының жақсы оқуына жағдай жасап, үнемі қолдап отыру керек.

5. Мақсаты: 
10-шы сынып оқушыларына оқу мотивациясының тұрақтылығын қалыптастыру үшін, ата-аналармен бірлесе отырып, жоғары сынып оқушыларының ынталарын көтеру мақсатында психологиялық-педагогикалық көмек көрсету.

   Міндеті: 
1. 10 сынып оқушыларының бойына жақсы оқуға деген талпынысын қалыптастыру.
2. Оқушылардың танымдық қабілеттерін арттыру.
3. Ата-аналар, мұғалімдер тарапынан оқушыларға қолдау көрсету.
       4.  Оқушылардың өзін-өзі дамытуға ықпал ету.


6. Қысқаша сипаттамасы
 «Егеменді еліміз даму өркениеттің сара жолына түсіп, оның биігіне көтерілуі үшін өзінің экономикалық және саяси жүйесімен бірге рухани интеллектуалдық қуатын да одан ары жетілдіріп, молайтуы шарт» делінген Елбасының стратегиялық «Қазақстан 2030» бағдарламасында. Яғни, мемлекеттің білім беру саласындағы саясаты – тәрбиелі де өнегелі, парасатты да салмақты, рухани ішкі дүниесі бай ұлттық жетістіктерді тез қабылдайтын жеке тұлғаны қалыптастыру. Бұл заман талабына сай сапалы білім беру дегендік. Қазір өркениетті елу елмен іргелес болуға бел байлап, сондықтан  қоғамдық өмірдің барлық саласын дамытуға зор көңіл бөлінуде. Соның бірі  білім беру ісін жетілдіру. 
Оқу іс-әрекетінің мотивациясына тәрбиелеу – оқытушының, топ жетекшісінің бірлесе атқаратын кешенді мәселесі болып табылады. Оқушының мотивациясының психологиялық-педагогикалық негізін қалыптастыру жолдары келесіден көрінеді:
– оқытушы оқушы мотивациясының қалыптасуы мәселелерін осы жасқа сәйкес оның тиімділігіне, «ертеңгі даму күніне» қарай анықтайды;
– оқушылардың мотивацияға үйрену ахуалын анықтайды;
– оқушының белсенді қызмет түрлерін ұйымдастырады, кең аялы тәрбиелеу жұмыстарын жүзеге асырады, оқушыны арнайы құралған педагогикалық жағдайларға араластырады, өзінің мотивациялы саласын түйсінуге арналған тапсырмаларды орындауын ұйымдастырады, мақсат қою тәсілдеріне шынықтырады.
Оқытушы оқу-тәрбие процесінде оқытудың тек қолда бар мотивация деңгейімен ғана шектеліп қоймайды, себебі бұл баланың кешегі дамуына негізделіп, оның ертеңгі даму күніне бағдарланбауды білдірер еді. Сондықтан мотивацияның тәрбиелеп қалыптастыруда ерекше еңбек қажет
 Қазіргі уақытта мотивацияға әртүрлі түсініктемелер беріледі. Бір жағдайда ол – тәртіпті анықтайтын, бағыттайтын және қолдайтын бірлескен факторлар жиынтығы ретінде болса, екінші жағдайда бұл мотивтердің бірлестігі ретінде қарастырылады.
Оқу мотивациясы іс-әрекетін зерттеу кезінде оқушылардың мұғаліммен қарым-қатынасындағы қажеттіліктердің болуын қарастыру маңызды. Оқу іс-әрекеті мотивациясын қалыптастыруда, мұғалім оқу іс-әрекетіндегі мотивтердің және танымдық қажеттіліктердің қалыптасуы негізгі рөл атқарады. 
7.Зерттеуге қатысушылар: 10 «А» сынып оқушылары

ІІ бөлім. Жобаны жоспарлау
1. Күтілетін нәтиже. 
Оқушылардың  орта буыннан  жоғарғы буынға  көшуі -  есею кезеңі.Сыныпқа жаңа оқушылар келеді.  Олардың оқу бағдарламасы  күрделенеді,кәсіптік білімге бағдарды қажет етеді. Осының барлығы баланың жан-дүниесіне әртүрлі психологиялық  жүк  түсіреді де, 10-шы сыныпта оқушылардың бойында ортақ мәселелер пайда болады. Оқушылардың оқу түрткілері саналы түрде. Тек әлеуметтік қолдау үшін ғана. Сондықтан оқушылардың жас, жеке ерекшеліктерін  зерттеп, оқушыларда кездесетін сәтсіздіктерді  болдырмаудың мақсатында кешенді зерттеу жұмыстары жүргізіледі.

2. Мониторинг нәтижесі (тиімділігі) 
       Мектептің ТЭЖ тақырыбы: 
    «Оқушылардың сауаттылықтарын дамыту. Олардың субьектілік ұстанымдарын қалыптастыру шарты».
       Сынып жетекшінің өзекті тақырыбы: 
«Жан-жақты дамыған,Отанын сүйетін патриот азаматтар тәрбиелеу»
Мақсаты: Оқушылардың оқу мотивацияларын арттыру мақсатында алдыңғы қатарлардағы тәжірибелерді қолдана отырып, білім беру үрдісінде 10 сынып оқушыларына жағымды психологиялық жағдай жасау,ҰБТ-ге дайындау.
Міндеттері:
1. ТЭЖ тақырыбына байланысты жоспар құру;
2. Зерттеу жұмысы бойынша педагогикалық және психологиялық озық тәжірибелерді үйрену;
3. Жүргізілген зерттеу нәтижесі бойынша аналитикалық есеп жасау.
         

 ТЭЖ қорытындысы: 
Мақсаты: мектептің оқу-тәрбие үрдісінде жасөспірімдердің субъектілік позицияларын көрсетуге жағдай жасап, бәсекеге қабілетті тұлға болуына ықпал ету.
Міндеттері:
1. Оқушылардың оқу мотивацияларын саналы түрде қалыптасуына әр түрлі  әдіс-тәсілдерді таңдауға көмектесу;  
2. Жүргізілген оқу мотивациясына байланысты диагностиканың нәтижесімен оқушыларды және ата-аналарды таныстыру;
3. Оқушылардың субъектілік позициясының өзгеруіне байланысты мониторинг жүргізу;
4. Жүргізілген зерттеу жұмыстары жайлы аналитикалық есеп жасау.
Оқушылардың оқу мотивацияларын көтеру мақсатында саналы түрде қалыптасуына мектеп психологімен бірлесе отырып, арнайы диагностикалық жұмыстар жүргізіліп, ұсыныстар беріліп отырды.

Бірінші кіріспе кезеңінде 
Педагогтарды ТЭЖ-тың бірінші кезеңіне кіріктіру жұмыстары жүргізіледі. Оқушылармен диогностикалар жүргізілді.
1. Жоғарғы сынып оқушыларының мектепшілік түрткісінің түрін анықтау әдістемесі.
2. 10 сынып оқушыларының субъектілігін анықтау диагностикасы

Кесте 1- Жоғарғы сынып оқушыларының мектепшілік түрткісінің түрін анықтау кестесі:

	
	Сыныптағы оқу беделі
	Отбасындағы оқу беделі
	Танымдық қызығушылық
	Жетістікке жету түрткісі
	Сыныптастарының әлеуметтік қолдауы
	Педагогтардың әлеуметтік қолдауы
	Ата-аналардың әлеуметтік қолдауы
	Мектеп тарапынан шара қолданудан қорқу
	Отбасы тарапынан шара қолданудан қорқу
	Әлеуметтік қажеттілікті сезіну
	Қарым-қатынас мотиві
	Өзектіліну түрткісі
	Сыныптан – тыс мектепішілік түрткі

	10 сынып
	1,6
	2,0
	1,9
	1,4
	1,3
	1,8
	2,1
	1,7
	1,3
	1,5
	1,6
	1,8
	2,0



Жоғарғы сынып оқушыларының мектепшілік түрткісінің түрін анықтау кестесінен сыныптастарының әлеуметтік қолдауды сезіну көрсеткіші ең төменгі нәтиже көрсетіп тұрғанын байқауға болады. 10 сынып оқушыларының жас ерекшелігіне сай оларға ең бастысы сыныптағы қарым-қатынас маңызды. Атап айтқанда, оларға  сыныптастарының, ата-аналарының, педагогтарының қолдауы қажет. Менің сынып жетекші ретінде мақсатым – оқушылардың саналы түрде оқуына ықпал ету және бірін-бірі қолдауы.

Мониторинг 1 - Оқушыларының субьективтілік деңгейін анықтауға арналған сауалнама қорытындысы.

10 сынып оқушыларының субьективтілік деңгейін анықтауға арналған сауалнама қорытындысы бойынша:   сынып оқушыларының субьективтілік деңгейі орташадан жоғары деңгейде екендігі анықталды, яғни белгіленген деңгейде субъектілік оқушыға тұлғалық қасиеті ретінде тән, жеткілікті деңгейде байқалады. Оқушы біршама белсенділік танытуға тырысады. Бірақ, білім беру үрдісіндегі кейбір тапсырмаларды шешуде өз көзқарасын білдіре бермейді.
Оқушыларға  өткізілген инвариантты диагностикалар блогының қорытындысы бойынша пән  мұғалімдері  мен  ата-аналарға таныстырылып, әр оқушыға жеке психологиялық  ұсыныс  жасалды.  

Туындаған мәселелер:
1. Оқушылардың саналы оқу түрткісін дамыту;
2. Субъектілердің өзіндік деңгейлерін қалыптастыру.
         
Мәселені шешуде келесі қадам жасалды:
1. Оқу ісінің меңгерушілерімен, мектеп психологімен,ТЭЖ жетекшісімен бірігіп жаңа әдіс-тәсілдерді қолдану жайлы әдістемелік кеңес өткізілді;
2. Сынып жетекші тарапынан әр оқушының ерекшелігіне мән беруге байланысты сынып сағаттарын өткіздім.

Атқарылған іс- шаралар:
1. Жоспарлы түрде тренингтер, ашық сабақтар, семинарлар, әдістемелік кеңестер жүргізілді;
2. Мектептің тәрбие жөніндегі орынбасарынан  үнемі әдістемелік көмек алдым;
3. Мектептегі барлық өтілетін іс-шараларға қатыстым;
  
          Оқушылар бойында пайда болған өзгерістер:
1. Оқушылардың оқуға деген қызығушылықтары  артты;
2. Оқушылардың психо-эмоционалдық жағдайлары тұрақталып, сыныптағы қарым-қатынас жақсарды;
3. Ұйымшылдық арта түсті.

10  сынып оқушыларының  жоғары буынға бейімделу нәтижесінің корытындысы бойынша ұсыныстар:

1. Пән мұғалімдері мен оқушылардың арасында жағымды  қатынасты орнату; 
2. Сынып  ұжымымен  жағымды ахуал орнату, шеттетілген балалармен жұмыс жүргізу, топ  бірлігін  ұйымдастыру.
Қорытындылай келе, мен келесі тұжырымға келдім. Оқушыларды қандай болса да, солай қабылдауға, сыйлауға міндетті дағдыларын қалыптастыру ықпал ету.
 Оқушылардың  көптеген ішкі позициясындағы өзгерістер басқа адамдармен қарым-қатынастарына да әсер ететінін ұмытпауымыз керек. 

